
యట్టిగుణరాశి నెడఁబాసి వట్టిగాసి

పొందఁ జేసె విధాత దుర్బుద్ధిచేత. 108


సీ. మడుపులమార్పుల మక్కువ లొనరించి

తమలపుమార్పుల దయ ఘటించి

నెమ్మోముమార్పుల నెమ్మది సవరించి

వాతెరమార్పుల వలపు పెంచి

జిగితొడమార్పుల సొగ సెంతొ తనరించి

కౌఁగిలిమార్పుల గనున ముంచి

తగుతలమార్పులఁ దమకంబు పుట్టించి

ప్రక్కమార్పులచేత భ్రమ ఘటించి

తే. పొలయలుక నించి వెంటనే బుజ్జగించి

కళలు గరగించి మనసార గారవించి

రతుల సొక్కించి నన్నేలు రమణి నెంచి

జాలిగొని చాల యీవేళ తాళఁజాల. 109


చ. కులుకుచుఁ గల్లమై నిలిచి గుబ్బ లశాడఁగఁ గొప్పు వీడఁగాఁ

దిలకము జాఱ రెప్ప లరతేలఁగ నూర్పులు మీఱ మారునిల్

జిలజిల మంచుఁ జెమ్మగిలఁ జెక్కులఁ జెమ్మట లూర హాయిగాఁ

దలపడి చేయుపుంరతిని ధ్యానము చేసెద నెప్పుడు న్మదిన్. 110


చ. వడఁకెడునున్ దొడల్ వదలుపావడ వాతెరకాటు చెమ్మటల

సడలినపెన్నెరుల్ కరఁగి జాఱినచాదిక చిట్లుగంధముల్

బెడిదపుటూర్పులున్ కులుకు పెన్చనుగుబ్బలపచ్చిగోరులుం

దడబడుయానమున్ వలపు తందరయుం దగ మారుసాదనన్

బడలి సుఖద్రవం బొలుకఁ బ్రక్కను నిల్చు చెలిం దలంచెదన్. 111


సీ. జంకించుచు నదల్చి సామి రమ్మని పిల్చి

యెదు రానుకొని నిల్చు నుదుటుదనము

